
Edmund Joensen

Vaksa 
pengar á 
trøunum?

virgar dalsgaard
Kjak síða 12

Aka­
demisk 
inflatión

Í blaðnum í dag eftirlýsir ein búskap­
arfrøðingur størri gjøgnumskygni í 
kommunalu roknskapirnar. Blaðið 
hevur biðið hann meta um fíggjar­
ætlanina hjá høvuðsstaðnum, men 
búskaparfrøðingurin vísir á fleiri 
grundleggjandi manglar fyri yvirhøv­
ur at kunna gera eina veruliga meting. 
Upplýsingarnar eru ikki atkomuligar, 
sjálvt um Tórshavnar Býráð endaliga 
samtykti fíggjarlógina fyri 2014, ið 
javnvigar við 650 milliónum krónum, á 
býráðsfundi 28. november.

Búskaparfrøðingurin staðfestir, at 
kommunurnar generelt eru nógv meira 
afturlatnar enn løgtingið. Við øðrum 
orðum er truplari hjá fólki at fylgja við 
í, hvussu kommunuskatturin verður 

brúktur enn hvussu landsskatturin 
verður brúktur. Tað kann undra, tá 
flestu føroyingar gjalda fleiri skatta­
krónur í kommunukassan enn í lands­
kassan. Kommunala eftirlitið vísir á 
politiska viljan um víttfevnandi, komm­
unalt sjálvræði. Landið ger rammu­
lógir, sum kommunurnar skulu arbeiða 
eftir, sigur deildarstjórin á økinum.  
Avslappaði hugburðurin hjá komm­
unala eftirlitinum vekir undran. Hví er 
tað ikki ein sjálvsagdur lutur, í øðrum 
lagi eitt krav, at fult gjøgnumskygni er 
í kommunalu roknskapunum, soleiðis 
at borgarir hava ein reellan møgu­
leika at fylgja við í, hvat kommunalu 
skattakrónurnar verða brúktar til. 

Eisini staðfestir búskaparfrøð­

ingurin, at kommunurnar ikki eru 
undir eftirliti av landsgrannskoðan­
ini. Gera vit aftur samanberingina við 
landskassan, so fær almenningurin á 
hvørjum ári eina drúgva frágreiðing 
um, hvussu landsstýri og løgting hev­
ur húsast við skattakrónunum hjá 
okkum øllum. Men vit fáa ongantíð 
eina líknandi, fakliga frágreiðing um, 
hvussu kommunalu skattakrónurnar 
eru brúktar.

Í blaðnum í dag viðgera vit samtyktu 

fíggjarætlanina hjá høvuðsstaðnum. 
Sum forrestin skal endurskoðast eftir 
nýggjár fyri at finna effektiviseringar 
og sparingar, sambært býráðnum. 
Ein fyrrverandi borgarstjóri øtast á 
almenna raksturin, sum er vaksin við 
170 milliónum krónum undir Heðini 

Mortensen. Jan Christiansen eftirlýsir 
eina virkna andstøðu og størri opin­
leika. 

Á øðrum økjum hevur Tórshavnar 
Kommuna ein sera virknan kunningar­
politikk við dagligum tíðindaskrivum 
um stórt og smátt í kommununi. Men er 
tað í lagi, at kommunalar skattakrónur 
verða brúktar til at kunna borgararnar 
um, at borgarstjórin er til arbeiðis, sam­
stundis sum tað knípur við grundleggj­
andi kunning um, hvat skattakrón­
urnar verða brúktar til? Svarið er nei. 

Ingolf S. Olsen

Í býráðsgerðabókini hjá 
Tórs havnar Kommunu fyll ir 
seinasta viðgerðin av fíggjar­
ætlan ini fyri 2014 umleið 20 
síður, men okkurt kundi bent 
á, at har kanska áttu at verið 
nakr ar síður afturat.

Tí gerðabókin sigur, at 
býráðið beint undan enda­
ligu samtyktini eisini sam­
tykti at arbeiða víðari við 
fíggjarætlanini eftir nýggj­
ár. Í gerðabókini stendur so­
leiðis: ”Harafturat varð sam­
tykt fyrst í komandi ári at 
endurskoða fíggjar ætlan ina 
2014 við fleiri effekti vi ser­
ing um fyri eyga.”

Sostatt kundi tað sæð út 
sum, at arbeiðið við fíggjar­
ætlan ini ikki var heilt liðugt, 
áðr enn hon sambært lógini 
skuldi samtykkjast innan 1. 
desember.

Ongin mystikkur
Fíggjarnevndarlimirnir við 
borgar stjóranum á odda 
vissa tó um, at ongin mys­
tik k  ur liggur aftanfyri orð­
ing  ina.

­ Vit eru noydd at koma 
aftur um aftur fyri at taka 
hædd fyri ymiskum viður­
skift um. Millum annað er eitt 
barnaansingarálit gjørt, sum 
vit ikki hava havt nóg góðar 
stundir at gjøgnumganga, 
og eitt skúla álit er á veg. Í 
báðum førum kann av leið­
ingin verða um rað fest ingar, 
tí aðalmálið er alla tíðina at 
royna at fáa meira fyri hvørja 
einastu krónu, sigur Heðin 
Morten sen, borgarstjóri og 
fødd ur formaður í fíggj ar­
nevndini.

Sjúrður Olsen, fólka floks­
um boð í fíggjarnevndini, 
ótta st at koma í eina støðu 
við niðurgangandi búskapi 
og bólgnandi rakstri.

 ­ Vit mugu finna effek­

ti vi ser ingar, so raksturin 
fæst niður. Fyri 10 árum 
síða ni var raksturin 312 
millión ir krónur, nú er hann 
480 milliónir krónur. Tað 
er alt ov dýrt, og tí eru vit 
eisini alt ov sárbar, um ein 
verulig niðurgongd rakar. 
Skattainntøkurnar kun nu 
svíkja, og í ár hava vit eisini 
rokn að við lægri skatta inn­
tøku enn í fjør, sigur hann og 
legg ur afturat:

­ Tað eru eisini aðrar 
orsøkir til, at tað er skila gott 
at royna at finna effek ti vi­
ser ingar eftir nýggjár. Til 
døm is hava vit framt ymisk ­
ar um­sit ing ar ligar saman ­
legg inga r síðani kom mu nu­
val ið, og tíðin hevur verið 
ov knøpp til, at vit náddu at 
finna fleiri effektiviseringar 
har, áðrenn fíggjarætlanin 
skuldi vera liðug.

Byrjaðu ov seint
Eisini fíggjar nevnd ar um­
boð ið Annfinn Brekkstein úr 
Sambandsflokkinum ásann­
ar, at tíðin varð ov knøpp.

­ Vit hava nógvar av­
bjóð ingar fyri framman 
við nógvum átrokandi 
íløg um. Og so hava vit í ár 
keypt bankabygningar fyri 
92 milliónir krónur. Tí er 
neyðugt, at vit fara undir at 
eftir hyggja allan raksturin 
og fáa eitt kjak um, hvar 
vit kunnu finna pengar, og 
trygg ja okkum, at vit fáa 
sum mest burtur úr hvørjari 
krónu. Vit eru bara byrjað 
ov seint at hyggja upp á tað. 
Hetta er eitt kjak, sum ikki 
bert fíggjarnevndin skal 
taka. Allir 13 býráðslimirnir 
skulu gera hetta arbeiðið, 
og tá er tað ov seint at byrja 
í sept em ber­oktober, sigur 
hann.

Jógvan Arge, fíggjar­
nevnd ar limur úr Tjóðveldi, 
sigur, at býráðið plagar at 

eftir hyggja tølini við jøvnum 
millum bilum.

­ Nú eru fleiri saman­
legg ing ar gjørdar, og vit 
hava stungið nógv út í kort­
ið í íløguætlanini. Tí vilja vit 
stramma eitt sindur í fíggjar­
ætlan ini. Tað hevur ging ið 
nakað seint at sett hol á tað 
arbeiðið, men tað er ikki tí, 
at tað er nøkur ósem ja um 
hetta, at vit ikki fingu tað 
gjørt til sjálva fíggjar ætlan­
ina, sigur hann.

Samanleggingar av um­
sit ingar økjum og ein am­
bi ti øs íløguætlan eru eisini 
høvuðs grund gevingin hjá 
Tróndi Sigurdsson, fíggjar­
nevnd ar umboð fyri Javnað­
ar flokk in, fyri, at neyðugt er 
at koma aftur um aftur við 
fíggjar ætlan ini við ársbyrjan 
næsta ár.

­ Tað er okkara uppgáva 
at gera hetta saman við um­
sit ingini, og nú leið tað ov 
langt út á árið til at gera tað. 
Umsitingin skal koma við 
uppskotum um effekti vi ser­
ingar, sum vit so skulu kjak­
ast um og taka støðu til í bý­
ráð num, sigur hann.

Skattaprosentið
Allir fíggjarnevndarlimirnir 
leggja dent á, at effekti vi ser­
ingar og sparingar ikki skulu 
ganga út yvir tænastustøðið 
hjá kommununi, og tað liggur 
heldur ikki í kortunum, at 
starvs fólk skulu sigast upp.

Eisini eru teir samdir um, 
at skattaprosentið á 20,25 
pro sent er ríkiliga høgt, tó at 
tað liggur í lægra endanum í 
lands høpi.

­ Tað hevur ikki verið 
tað stóra kjakið um tað. Vit 
lækk aðu skattaprosentið 
eitt hálvt prosentstig í fjør, 
og sam stund is hækkaðu vit 
barna  frá drát tin. Vit skulu 
hava skattaprosentið so lágt, 
sum til ber, men tað er tó ikki 

bein leiðis við tí fyri eyga, at 
vit nú fara at vita, um vit 
ku nnu finna fleiri effekti­
vi ser ingar. Men bert tað til 
at lækka skatta pro sent ið, 
so gera vit tað, sigur Jógvan 
Arge.

Annfinn Brekkstein held­
ur, at skattaprosentið kann 
fáast eitt hálvt prosentstig 
nið ur, um rætt verður art­
bor ið – tó ikki í einum:

­ Vit skulu fáa sum mest 
burtur úr hvørjari krónu, og 
vit at gera tað, haldi eg, at 
vit kundu lækka skattin við 
0,25 prosentstigum um árið 
í tvey ár. Tá enda vit á 19,75 
prosentum, sum eg haldi 
vera eitt hóskandi skatta stig 
fyri Tórshavnar Kommu­
nu. Mín meining er, at tað er 
ein partur av trivn aði num, 
at fólk merkja, at tey hava 
pening tøkan, og tað hev ur 
eisini ein positivan psyko log­
isk an týdning at fáa skatta­
pro sen tið niður um 20, sigur 
hann.

Sjúrður Olsen sigur, at 
hann fegin hevði viljað fingið 
skatta prosentið niður aftur á 
18, har tað lá í nógv ár.

Borgarstjórin sjálvur 
held ur tó ikki, at tað er ser­
liga realistiskt at kunna 
lækka skattin í bræði.

­ Sjálvandi er tað altíð 
eitt ynski at hava eitt so lágt 
skatta prosent sum gjørligt, 
men eg haldi ikki, tað ber 
til at gera tær íløgurnar, vit 
hava sett í kortið, og varð­
veita tænastustøðið við ein­
um lægri skattaprosenti, 
enn vit hava nú. Við verandi 
akti vit eti ríða vit um snarið, 
har skattaprosentið eins væl 
kundi kvinka uppeftir sum 
niður eftir, men mítt mál júst 
nú er, at tað skal standa í 
stað – og tað er eisini millum 
tey lægstu í landinum, sigur 
hann.

Ongin mystikkur um 
effektiviseringar
Fíggjarætlanin hjá Tórshavnar Kommunu skal endurskoðast 
longu fyrst í næsta ár. Fíggjarnevndarlimirnir vissa 
tó um, at onki óvanligt liggur aftanfyri

Høvuðstøl fyri raksturin á 
fíggjarætlanini hjá Tórshavnar 
Kommunu í ár og næsta ár:

Túsund krónur 2013 2014
§ 1, kommunal fyrisiting 69.938 70.221
§ 2, Almanna- og heilsumál 49.677 54.427
§ 3, Børn og ung 138.821 134.669
§ 4, Undirvísing 36.531 37.534
§ 5, Mentan og frítíð 41.393 41.325
§ 6, Teknisk mál 115.737 109.087
§ 7, Kommunal virki 30.052 32.820
Til samans 482.149 480.083

Fíggjarætlanin javnvigar við 649 milliónum krónum. 
Samlaðu íløgurnar, avsettar í 2014, eru 131,6 milliónir 
krónur, harav tær 21,6 eru til Tórshavnar Havn.

kommunur

Nógvar stórar og kostnaðarmiklar verkætlanir liggja 
fyri framman í Tórshavnar Kommunu, so tað snýr seg 

um at raðfesta rætt, tá tíðarleisturin skal leggjast

Meðan Kaj Leo Holm Johann­
esen hevur slept vallyftinum 
hjá Sambandsflokkinum um 
at hækka blokkin úr Dan­
mark upp í 200 milliónir 
krónur, so stríðist fólkatings­
maðurin hjá Sambandsflokk­
inum sama stríðið enn.

Undir valstríðunum – 
bæði til fólkatingsvalið í sep­
tember í 2011 og løgtingsvalið 
í oktober í 2011, sótu Kaj Leo 
Holm Johannesen lið um lið 
í sjónvarpi og útvarpi og lov­
aðu, at kom Sambandsflokk­
urin til valdið, so var fyrsta 
og størsta og besta málið hjá 
flokkinum at hækka blokkin 
upp í 200 milliónir krónur um 
árið. Tað hevði merkt, at før­
oyska samfelagið í fíggjarári­
num, sum nú kemur, átti 600 
milliónir krónur meira.

Teir vórðu kortini báðir 
lagdir undir, at hetta var spæl 
fyri gallarínum. Og tað gekk 
eisini sjón fyri søgn, tá Jørg­
en Niclasen á landsfundi hjá 
Fólkaflokkinum, beint áðrenn 
samgongan varð skipað enda­
liga í 2011, boðaði frá, at talan 
var um spæl fyri gallarínum. 
At hann fór til Danmark at 
biða um pengarnar, men at 
hann fór at verða vendur í 
hurðini. Men so hevði hann 

gjørt sín part av avtaluni við 
Sambandsflokkin – og harvið 
varð málið endaliga avgreitt.

Rætt hevur Jørgen Nicl­
asen. Stríðið um blokkin er 
endaliga avgreitt. Veruligur 
vilji var ikki aftan fyri orðini 
hjá løgmanni, sum heldur 
vil sita við valdið hjá Jørgen 
Niclasen, enn at stríðast sam­
an við Edmundi Joensen fyri 
at hækka blokkstuðulin úr 
Danmark.

Í álitinum til donsku fíggj­
arlógina sigur Edmund Joen­
sen soleiðis:

– Sambandspartiet er krit­
isk over for tilskuddets aktu­
elle størrelse. Sambandspar­
tiet på Færøerne fastholder 
også den grundlæggende 
holdning, at Færøerne ved 
given lejlighed skal forhandle 

med regeringen om en nor­
malisering af tilskuddets 
størrelse, d. v. s. i opadgående 
retning

Sammbandspartiet har 
adskillige gange tilkendegi­
vet, at tilskuddet bør normal­
iseres således, som Færøerne 
landsstyre fremførte under 
forhandlingerne med reger­
ing for to år siden, sigur altso 
Edmund Joensen.

Tað stutta av tí langa er, at 
stóra vallyftið hjá landsins 
leiðandi flokki, sum onkur 
segði var bluff, er endaliga 
droppað av Føroya løgmanni, 
formanni Sambandsfloks­
ins.

Hansara landsstýri hevur 
avgjørt, at blokkurin verður 
sum hann er næstu trý árini.

Edmund og løgmaður 
ósamdir um vallyfti Í næstum koma málráðini 

frá Orðafragd við Marjun 
Arge Simonsen, sum hava 
staðið í mikudags-Sosiali­
num fyrr í ár, út í bók. 

Talan er um 35 málráð, 
sum hava verið prentað í 
Sosialinum í 35 vikur í ár. 
Tað er eitt samstarv millum 
Orðafragd v/ Marjun Arge 
Simonsen, cand.phil, og Sos­
ialin. Samstarvið kom í lag 
eftir kjak millum starvsfólk 
í Miðlahúsinum og Marjuna 
um mál – tá hugskotið 
spratt, hví hon ikki bara 
skrivaði nøkur málráð við 
jøvnum millumrúmum.

Sosialurin hevur fyrr 
havt málteig. Fyrstu árini 
var tað Svenning Tausen, 
sáli, sum skrivaði, og tey 
komu eisini út í bók. Seinni 
var tað André Niclasen, sáli, 
sum skrivaði, men málteig­
urin datt niðurfyri fyri skj­
ótt mongum árum síðani.

Tað kom tí væl við hjá 
Sosialinum, at Marjun Arge 
Simonsen í eitt tíðarskeið 
vildi átaka sær uppgávuna, 
sum hon greiddi sera væl.

Tað bleiv í fyrsta umfari 
til 35 málráð. 

Marjun Arge Simonsen 
hevur cand.phil.-prógv í 
norðurlendskum, serstak­
liga føroyskum, máli og 
bókmentum. Hon starvast 

í egnum virki, Orðafragd, 
har hon veitir málsliga 
ráðgeving, týðir, rættlesur 
og hevur skeiðvirksemi. 
Hon hevur stóran áhuga 
fyri málrøkt, sum er tann 
partur av málfrøðini, har 
ið miðað verður ímóti at 
røkja og halda einum máli 
uppi. Harumframt er meg­
inhugsanin, at málið skal 
mennast við at byggja á 
tann grundvøll, ið málið er 
sprottið úr. 

Málrøkt miðar eisini 
ímóti at stimbra málkensl­
una hjá fólki, so samskiftið 
verður greitt, og tað slepst 
undan misskiljingum.

Hesi málráð eru skriv­
að við tí í hyggju at veita 
ráð til teirra, ið fegin vilja 
vita, hvat ið er rætti hátt­
urin at orða seg. Marjun 
hevur eisini stóran áhuga 
fyri orðabókafrøði og 
navnafrøði sum gransking­
arevni. Nakrar av greinum 
hennara eru at finna á 
ordafragd.com

Málráðini út í bók

Fyrrverandi borgarstjóri 
eftirlýsir eina virkna andstøðu

Edmund og Kaj Leo í andgletti í sjónvarpi. Her lova teir at hækka 
blokkin upp í 200 millónir. Lyftið, sum løgmaður síðan hevur slept


